 Beth yw’ch gwerth chi? Sgript 2

4 cymeriad - 1 doniol sy’n amau popeth ac yn dipyn o gymeriad (rhif 2 yn y sgript), 2 arall ac 1 i weddïo ar y diwedd.

1.  Wyt ti wedi meddwl mwy am beth glywaist ti am dy gorff y tro dwetha?

2.  Fy mod ni’n llawn carbon a ffosfforws a haearn, braster a dŵr?

3.  Ie, mae’n ddiddorol on’dyw e?

2.  Ydy, oes mwy o ffeithiau ffantastig gyda chi’ch dau heddi?

1.  Wel dim ffeithiau ffantastig ond rhywbeth iti feddwl amdano.

2.  Wait for it! Beth yw e’r tro ma?

3.  Rwyt ti’n gallu clywed...

2.  Yyy? Beth wedest ti?

1.  Rwyt ti’n gallu gweld, teimlo, gwynto....

2.  Roedd gwynt ofnadw yn y tŷ bach y bore ma...

1.  A rwyt ti’n gallu blasu...

2.  O ydw, cinio neis, sglodion, sosej...

3.  Dyn ni’n defnyddio’n synhwyrau drwy’r amser

1.  Ond ife dim ond trwy ein synhwyrau dyn ni’n gallu profi pethau?

2.  Wel......

1.  Beth am y pethau eraill dyn ni’n eu teimlo?

2.  Fel tristwch

3.  A llawenydd

1.  Ofn

2.  Cariad, cenfigen, euogrwydd ... (Mewn llais dwfn:) Hei dyn ni’n mynd yn 

ddwfn i bethau nawr!

3.  Dyn ni fel pobl yn fwy na’n synhwyrau a’n cyrff ni on’d yn ni?

2.  Ydyn-- mae’n eitha sgeri meddwl beth ydyn ni, a chyn i chi’ch dau 

ddechrau sôn am beth mae’r Beibl yn ddweud ydyn ni, rwy’n gorfod 

mynd...

1.  Ocê, cofia feddwl am y peth, a welwn ni di eto. Hwyl.

2.  Hwyl.

3.  Hwyl.

Gweddïwn,

Arglwydd, helpa ni i ystyried y cwestiwn pwy a beth ydw i  ac i feddwl amdanat ti.  Amen

Bethan Teify

[Mae’r gwasanaeth yma wedi ei seilio ar ddefnyddiau yn ‘What Shall I Tell The Children?’ gan Norman Thomas a defnyddiau o Stapleford Centre.]

